
Annai ha li’e’ si Fu’una i linahyan taotao, 

Kumahulo’ gi i ekso’ dǻngkolo ya matå’chong. 

Manmåtto i makåhna siha gi iya guiya. 

Ha baba i pachot-ña 

Ya ha fa’nå’gue siha put i minalago’ i manganiti 

Yan taimanu na siña manlå’la’ i taotao gi i tiininas. 

 

Ilek-ña i Maga’saina, 

“Mampinilan i manáisaga sa’ u iyon-ñiha i liyang i manganiti, 

Mampinilan i mantinemba nu i tininas sa’ u siha mana’fanmagof, 

Mampinilan i manggeftao sa’ u fanmehna gi i mattingan yan må’te, 

Mampinilan i manggaimáhmalao sa’ siha u mana’fanhåspok, 

Mampinilan i manyo’ase’ sa’ u iyon-ñiha i guinahan i tano’ yan i tasi, 

Mampinilan i manggåsgas gi i minengmong sa’ u ma li’e’ i ginefpa’gon i tano’, 

Mampinilan i mañatli’e’ sa’ siha u iyon-ñiha i chalan i langhet, 

Mampinilan i manái’emmok sa’ siha u fanmafa’na’an i famagu’on i tåno’, 

Fanmagof yan en fansén magof 

Sa’ yanggen en tattiyi ini na tinago’ siha 

I gefpa’go na chinile’-miyu gi i ha’ånen lina’la’ yan finatai sumen dǻangkolo!” 

 


